
ALDEZ AURREKO KONTSULTA, ARABAKO LURRALDE HISTORIKOKO ZERGA OSAGARRIAREN ERREGELAMENDUA ONESTEN DUEN FORU DEKRETUAREN PROIEKTUARI BURUZKOA. 

Bat etorriz xedapen orokorrak egiteko prozedura onesten duen otsailaren 28ko 6/2023 Foru Dekretuaren 9. artikuluan xedatutakoarekin, eta xedapen arauemaileak prestatzeko prozeduran herritarren parte hartzea hobetu nahian, goiburuan aipatutako aurreproiektua prestatu aurretik kontsulta publikoa egin behar da; kontsulta horretan, iritzia azaltzeko eskatuko zaie etorkizuneko arauaren eragina jaso lezaketen herritarrei eta ordezkagarritasun handieneko erakundeei, honako gai hauen gainean:

a) ekimen horren bidez konpondu nahi diren arazoak
b) onetsi nahi den arauaren beharra eta egokitasuna
c) arauaren helburuak
d) egon daitezkeen bestelako aukerak (arautzaileak eta arautzaileak ez direnak)
e) xedapena zeini bideratuta dagoen

Hori betez, kontsulta bat planteatzen da, zerga osagarriaren erregelamenduzko garapena Lurralde Historikoan arautuko duen arau esparrua ezarri behar duen etorkizuneko xedapenaren eragina jaso lezaketen herritarren eta ordezkagarritasuna duten erakundeen iritzia jasotzeko. 

Herritarrek, entitateek eta elkarteek, egoki baderitzote, galdera sorta honetan planteatutako alderdiei buruz duten iritzia adierazi ahal izango dute otsailaren 17ra arte, aurrezkontsultak@araba.eus posta elektronikoko postontziaren bidez.

	AURREKARIAK
	Kontseiluaren 2022ko abenduaren 15eko 2022/2523 (EB) Zuzentarauaren bidez (Europar Batasuneko enpresa talde multinazionalentzat eta tamaina handiko talde nazionalentzat gutxieneko zergapetze maila globala bermatzeari buruzkoa), Europar Batasuneko ordenamenduan txertatu ziren Ekonomia Lankidetza eta Garapenerako Antolakundeak (ELGA) «Ekonomiaren digitalizazioaren ondoriozko erronka fiskalak - Zerga-oinarriaren higaduraren aurkako ereduzko arauak (Bigarren Zutabea)» proiektuaren esparruan egindako gomendioak. 

Bigarren Zutabea GloBE arauen aplikazioaren inguruan egituratzen da. Arau horien arabera, talde multinazional edo nazional handi bateko kide den entitate baten zerga tasa efektiboa % 15 baino txikiagoa bada jurisdikzio jakin batean, bidezkoa da zerga osagarria izeneko zergapetze gehiagarri bat eskatzea. 
Arabako Lurralde Historikoaren eremuan, eta zuzentarau horretatik sortutako betebeharrak betetzeko, abenduaren 27ko 3/2024 Presa Fiskaleko Dekretu Arauemailea onetsi zen, zerga osagarri baten aplikazioa ezartzen duena. Dekretu hori 2024ko abenduaren 30eko Arabako Lurralde Historikoaren Aldizkari Ofizialean argitaratu zen.
Ondoren, abenduaren 12ko 16/2025 Foru Arauaren bidez, zerga osagarri bat ezarri zen Arabako Lurralde Historikoan dauden enpresa talde multinazionalentzat eta tamaina handiko talde nazionalentzat gutxieneko zergapetze maila globala bermatzeko, eta tributu berri bat eratu zen, erregelamendu bidezko garapena behar duena benetan aplikatu ahal izateko.

	KONPONDU NAHI DIREN ARAZOAK
	Zerga berria ezarri ahal izateko, erregelamendu arau bat onetsi behar da, foru arauan xedatutako alderdi jakin batzuk garatzeko eta, nolanahi ere, haren interpretazioa errazteko.

	ONETSI NAHI DEN ARAUAREN BEHARRA ETA EGOKITASUNA
	Erregelamendua beharrezkoa da zerga osagarria benetan garatu eta aplikatzeko, eta hura kudeatzeko ezinbestekoak diren alderdi teknikoak eta prozedurazkoak zehazteko eta segurtasun juridikoa eta foru arauaren aplikazio zuzena ziurtatzeko.

	HELBURUAK



	Zerga osagarriaren erregelamendu esparrua garatzea, hura eraginkortasunez aplikatzeko behar diren tresnak emanda, eta segurtasun juridikoa, administrazio kudeaketa zuzena eta zerga betebeharrak behar bezala betetzen direla bermatzea.

	EGON DAITEZKEEN BESTELAKO AUKERAK (ARAUTZAILEAK ETA ARAUTZAILEAK EZ DIRENAK)
	Aztertutako aukera ez-arautzaileek ez dute bermatzen zerga osagarriaren garapen osoa eta homogeneoa; beraz, beharrezkotzat jotzen da erregelamendu xedapen bat onestea.

	XEDAPENA NORI ZUZENDUTA DAGOEN
	Xedapena, batez ere, zerga osagarriari lotuta dauden enpresa talde multinazionalei eta tamaina handiko talde nazionalei zuzenduta dago.  

